
Mr Mark Wilkinson Cyfarwyddwr Cynllunio a Pherfformiad, BIPBC - Gweithredwr 
Arweiniol 

Mr Peter Rendle Cadeirydd, Cyngor Iechyd Cymuned Gogledd Cymru 

Y Cynghorydd Mike Parry Un Llais Cymru 

Mrs Jackie Allen  Trydydd Sector Wrecsam 

Mrs Ann Woods Cyngor Gwasanaethau Gwirfoddol Sir y Fflint 

Mrs Fiona Evans Cyngor Gwasanaethau Gwirfoddol Conwy 

Ms Llinos Roberts  Gwasanaeth Allgyrraedd i Ofalwyr 

Y Cyng. Hilary McGuill Awdurdod Lleol Sir Y Fflint 

Y Cyng. Christine Marston Awdurdod Lleol Sir Ddinbych 

Mr Trystan Pritchard Hosbisau Gogledd Cymru 

Mrs Sandy Highfield Cyngor Gwasanaethau Gwirfoddol Sir Ddinbych 

Y Cyng. Joan Lowe Awdurdod Lleol Wrecsam 

Mrs Sally Baxter Cyfarwyddwr Cynorthwyol - Strategaeth  

Mrs Katie Sargent Cyfarwyddwr Cynorthwyol - Cyfathrebu 

Mrs Sian Purcell Cyngor Gwasanaethau Gwirfoddol Medrwn Môn 

Mrs Mary Wimbury Fforwm Gofal Cymru 

  

Yn bresennol:  

Mr Jonathan Sweet Rheolwr Gweithrediadau Ardal - WAST 

Mr John Darlington Cyfarwyddwr Cynorthwyol Cynllunio 

Croeso ac Ymddiheuriadau 
 
Croesawyd pawb i’r cyfarfod gan y Cadeirydd. Cadarnhaodd fod 
cyfnod ei swydd wedi'i ymestyn oherwydd amseru aelodaeth yn 
dod i ben yn ystod pandemig COVID-19. Mae swydd yr Is-
gaderiydd wedi'i hymestyn hefyd. 
 
Gwnaeth y Cadeirydd ymddiheuro am ddiffyg cyfieithiad Cymraeg 
ar y pecyn Skype yr ydym yn ei ddefnyddio heddiw. 
 
Gwnaeth y Cadeirydd groesawu'r Cyng. Hilary McGuill, Awdurdod 
Lleol Sir y Fflint a Peter Rendle, Cadeirydd NWCHC i'w cyfarfod 
cyntaf. Cafodd Sandy Highfield ei chroesawu hefyd ar ran Cyngor 
Gwasanaethau Gwirfoddol Sir Ddinbych. 
 
Derbyniwyd yr ymddiheuriadau canlynol: 
Y Cyng Meurig, Awdurdod Lleol Gwynedd 
Y Cyng. Louise Emery, Awdurdod Lleol Conwy 

Datganiadau o Fuddiant 
 
Nid oedd unrhyw ddatganiadau o fuddiant. 

Cyfeiriad Strategol WAST 
 
Gwnaeth Jonathan Sweet, Rheolwr Gweithrediadau Ardal o 
Ymddiriedolaeth Gwasanaethau Ambiwlans Cymru roi cyflwyniad 
ar fframwaith strategol hirdymor WAST. Y prif nodau yw helpu 
cleifion i aros yn iach, gan helpu pobl i gael manteisio ar 
wasanaethau a rhoi'r gofal cywir yn y lle cywir ar yr adeg gywir.  
Mae WAST yn defnyddio arloesi a thechnoleg ac maent yn 
datblygu fframwaith digidol. Mae heriau mewn ardaloedd gwledig 
ac mae'r adnoddau sydd ar gael yn cael eu gwella yn yr ardaloedd 
hyn. Mae nifer o uwch ymarferwyr parafeddygol sy'n cefnogi 
clystyrau meddygon teulu ar draws Gogledd Cymru. Bydd hyn yn 
cynyddu o 8 i 16 dros y misoedd sydd i ddod.  Bu llawer o waith ar 
y cyd â'r Bwrdd Iechyd a Phartneriaid eraill i barhau i wella. Mae 
gan WAST gyfradd absenoldeb oherwydd salwch sy'n isel a'u nod 
yw cynorthwyo pobl i fod ar eu gorau trwy strategaeth arwain a 
datblygu. 
 
Gofynnodd yr Athro Robert Moore gwestiwn yn ymwneud â 
pholisïau cydraddoldeb. O ran y recriwtio sydd ar y gweill ar hyn o 
bryd, sut mae WAST yn ymestyn allan i gyrraedd poblogaethau 
lleiafrifol ethnig. Esboniodd Jonathan Sweet fod recriwtio fel arfer 
yn cael ei wneud yn genedlaethol, ond ei fod yn cael ei wneud yn 
lleol y tro hwn ac mae WAST yn cynnal digwyddiadau ymgysylltu 
er mwyn sicrhau eu bod yn ymestyn allan at yr ardaloedd lleol.  
Mae'r Athro Moore am rannu manylion am NWREN i gysylltu â hyn 
gyda Jonathan. 
 
Gwnaeth Mark Wilkinson longyfarch y sefydliad ar y gyfradd 
salwch o 4.9%. O ran gweithio ar lwybrau, gofynnodd sut mae'r 
cydberthnasau lleol gyda'r Bwrdd Iechyd yn gweithio.  
Cadarnhaodd Jonathan Sweet fod ymgysylltu â'r Bwrdd Iechyd yn 
ardderchog a'i fod wedi helpu i ddatblygu llwybrau.  Defnyddiodd 
Jonathan yr enghraifft yn ymwneud â rhoi'r ysbytai dros dro ar 
waith a'r modelau cludo cleifion a fu'n rhaid eu datblygu'n gyflym 
iawn. 
 
Gofynnodd y Cyng. Christine Marston am rannu nodiadau clinigol 
a pha un a yw gwybodaeth yn cael ei rhannu yn y ddwy ffordd.  
Gofynnodd y Cyng. Marston hefyd p'un a fydd y lleihad o ran y rhai 
sy'n aros yn yr Adran Achosion Brys yn codi pan fydd y drefn 
arferol yn dychwelyd eto.  Dywedodd Jonathan Sweet fod y Porth 
Clinigol yn cael ei ddefnyddio ac os yw'r wybodaeth yno, gallant 
gael mynediad ati.  Bu'r lleihad o 70% yn y sawl sy'n aros bron yn 
sicr oherwydd Pandemig COVID-19 a disgwylir i hyn godi wrth i ni 
ddechrau symud tuag at y drefn arferol. 
 
Gofynnodd Fiona Evans am y strategaeth dysgu a datblygu a sut 
mae'n cydblethu ag Ambiwlans Sant Ioan a'r Groes Goch 
Brydeinig a gweithio gyda nhw. Dywedodd Jonathan Sweet eu 

bod yn meithrin cydberthnasau newydd â darparwyr gyda'r nod o 
gymeradwyo'r ymagwedd tuag at hygyrchedd i'r cyhoedd ac mae 
yn y strategaeth dysgu a datblygu ar gyfer y dyfodol. 
 
Tynnodd y Cyng. Mike Parry sylw at ei bryderon nad yw Caerdydd 
yn sylweddoli bod aneffeithlonrwydd yn costio mwy o arian.  
Esboniodd Jonathan Sweet fod mwy o annibyniaeth erbyn hyn i 
ddatblygu gwasanaethau'n lleol a'u bod wrthi'n datblygu pethau ac 
yn adolygu lle caiff adnoddau eu lleoli. Awgrymodd, pe bai 
cydweithwyr o Awdurdodau Lleol yn awyddus i wahodd WAST i'w 
Pwyllgorau Craffu i esbonio'r hyn maent yn ei wneud, y byddent 
yn croesawu'r cyfle.  Ailbwysleisiodd fod darparu gwasanaethau 
teg ar draws Gogledd Cymru yn flaenoriaeth bennaf. 
 
Gofynnodd y Cyng. Joan Lowe p'un a fyddai modd iddi rannu'r 
cyflwyniad gydag aelodau eraill yr Awdurdod Lleol.  Cadarnhaodd 
Jonathan Sweet fod hyn yn dderbyniol. 
 
Gwnaeth y Cadeirydd grynhoi'r drafodaeth a dywedodd ei bod yn 
rhoi sicrwydd bod camau'n cael eu cymryd i fynd i'r afael â 
gwasanaethau teg rhwng ardaloedd gwledig ac ardaloedd trefol.  
Roedd yn galonogol clywed bod ymgysylltu â'r Bwrdd Iechyd yn 
dda.  Mae'r Grŵp yn croesawu'r cyfeiriad y mae'r strategaeth yn ei 
ddilyn gan obeithio y byddai'n parhau i flaenoriaethu ac i 
ddatblygu.  Roedd hefyd yn galonogol clywed bod recriwtio teg ar 
waith. 
 
Trafodwyd ymgysylltiad WAST â'r Grŵp ar gyfer y dyfodol.  
Awgrymwyd y gellid darparu diweddariadau bob chwe mis, a 
byddwn yn ymgorffori'r rhain i'n cynllun blaengynllunio. 

Gweithio gyda Rhanddeiliaid i ddatblygu ein Cynllun Chwarter 
2 
 
Gwnaeth Mark Wilkinson gyflwyno'r eitem hon ac esboniodd fod y 
sefyllfa bresennol oherwydd y pandemig wedi golygu bod 
Llywodraeth Cymru wedi gofyn i'r holl Fyrddau Iechyd gyflwyno 
cynlluniau chwarterol yn hytrach na chynlluniau blynyddol.  Mae 
dau bapur wedi cael eu rhannu gyda'r Grŵp.  Mae cynllun Chwarter 
1 yn dangos y map ffordd cyffredinol ar gyfer y sefydliad.  Yr ail 
bapur yw datblygu'r Cynllun Chwarter 2. 
 
Rhoddodd John Darlington gyflwyniad ar ddatblygu cynllun 
Chwarter 2.  Roedd anhawster i gynllunio llawer mwy na mater o 
wythnosau ymlaen llaw oherwydd y sefyllfaoedd cyfnewidiol ar hyn 
o bryd.  Bydd cynllunio ar gyfer y gaeaf ochr yn ochr â chynllunio 
ar gyfer COVID-19 a'r angen i ailsefydlu gwasanaethau gofal brys 
yn her.  Y prif negeseuon gan Lywodraeth Cymru (LlC) ar ein 
cynllun Chwarter 1 oedd bod y Bwrdd Iechyd wedi cymryd nifer o 
gamau cadarnhaol a bod y rhain i'w cymeradwyo. Cydnabu LlC y 
risgiau ynghylch ansicrwydd yr ydym yn ei wynebu. Rhoddodd LlC 
feysydd penodol i ni ganolbwyntio arnynt - o ran canser, 
diagnosteg ac iechyd meddwl, capasiti pan fo cynnydd yn y galw a 
gwytnwch gofal cymdeithasol (ysbytai dros dro), cymorth ar gyfer 

y gweithlu ac effaith cyfalaf ac effaith ariannol ar ein cynlluniau.  
Mae arweiniad Llywodraeth Cymru ar gyfer Cynlluniau Chwarter 2 
wedi'i ddarparu ac mae cyfarfodydd wythnosol yn cael eu cynnal 
i'w ddatblygu.  Disgwylir i hwn gael ei gyflwyno i Lywodraeth Cymru 
erbyn 3 Gorffennaf. 
 
Gwnaeth Trystan Pritchard godi cwestiynau am Ofal wedi'i 
Gynllunio, y sefyllfa ariannol a hynt gwasanaethau / ymgysylltu.  
Roedd yn awyddus i longyfarch y Bwrdd Iechyd ar sefydlu ysbytai 
dros dro a'r gwasanaethau cyfnewidiol mewn amgylchiadau 
eithriadol.  Mynegodd bryder ynghylch nifer y cleifion sy'n aros yn 
hwy am lawdriniaeth a gwasanaethau oherwydd y pandemig.  
Esboniodd John ei bod yn anodd pennu terfyn amser o ran pa bryd 
y gallwn ailddechrau popeth ac i sicrhau nad yw cleifion yn cael eu 
rhoi mewn perygl.   
 
O ran y sefyllfa ariannol, gwnaeth ofyn pa drafodaethau sydd 
wedi'u cynnal gyda Llywodraeth Cymru a pha oblygiadau fydd 
ynghlwm wrth hyn.  Gwnaeth Mark Wilkinson ymateb ein bod wedi 
derbyn cymorth ardderchog gan Lywodraeth Cymru, yn enwedig 
yn ymwneud ag ysbytai dros dro. Mae mwy o graffu o ran 
penderfyniadau ariannol erbyn hyn ac mae goblygiadau a allai fod 
yn anfanteisiol i'r Bwrdd Iechyd. Esboniodd cyn i'r Pandemig 
ddechrau, bod y Bwrdd Iechyd yn llunio cynigion ar gyfer pecyn 
cymorth ariannol dros nifer o flynyddoedd gan Lywodraeth Cymru 
i sicrhau sefyllfa sy'n fwy cynaliadwy.  Gallai llawer o'r hyblygrwydd 
ariannol hwn fod wedi cael ei ddefnyddio ar yr ymateb i'r pandemig, 
ond, mae sgyrsiau'n ail-gychwyn eto, erbyn hyn.  
 
O ran esblygiad gwasanaethau, bu cyfleoedd anhygoel i wneud 
pethau'n wahanol. Un pwynt yw sut y gallwn ni fel Grŵp helpu i ni 
esblygiadau cyfan o ran sut rydym yn gweithio tra byddwn yn 
parhau i ymgysylltu.  Cynigiodd Ffrancon ar ran y Pwyllgor y dylai'r 
holl aelodau ystyried hyn ac y dylent anfon eu sylwadau atom. 
 
Soniodd Sandy Highfield am brofiad personol yn ystod pandemig 
COVID-19 a'r anawsterau sydd ynghlwm wrth gael diweddariadau 
a gwybodaeth i deulu ar dderbyniad claf mewnol.  Cydnabu John 
Darlington fod angen i ni wella ac rydym yn agored i wneud gwaith 
pellach a sut gallwn ddefnyddio ein gwirfoddolwyr i gynorthwyo 
hyn. 
 
Gwnaeth Llinos Roberts dynnu sylw at bryder ynghylch canslo 
apwyntiadau, yn enwedig i'r rheiny sydd mewn sefyllfaoedd 
bregus. Dywedodd Mark Wilkinson ei fod yn adborth hynod bwysig.  
Rydym bellach yn gweithredu ar lefel isel a byddwn yn parhau ar y 
lefel hon tra byddwn yn sicrhau cydbwysedd rhwng gwasanaethau 
hanfodol a mannau sy'n ddiogel rhag COVID-19.  Ni allwn wneud 
mwy na thraean o'r gwaith a wnaethom cyn y pandemig.  Bydd hyn 
yn achosi cynnydd sylweddol yn nifer y bobl sy'n aros a bydd 
angen adnabod y rheiny sydd â'r risg fwyaf o niwed. 
 
Soniodd yr Athro Robert Moore fod anawsterau i bobl o ran 
manteisio ar wasanaethau cyn i'r pandemig ddechrau ac na fyddai 

pobl yn sympathetig fod a wnelo hyn oll â'r Pandemig.  Cydnabu 
Ffrancon Williams hyn a dywedodd ei fod yn fuddiol cael yr adborth 
hwn. 
 
Gofynnodd Peter Rendle p'un a oedd sleid 10 yn nhrefn 
pwysigrwydd a blaenoriaeth. Cadarnhaodd John Darlington nad 
oedd unrhyw drefn o ran blaenoriaeth, mae'r sleid yn cwmpasu pob 
maes sydd angen  mynd i'r afael ag ef ac ymateb iddo. 
 
Gwnaeth Ffrancon grynhoi bod y Grŵp yn cydnabod pwysigrwydd 
cyfathrebu â chleifion a theuluoedd ac edrych ar ffyrdd gwahanol 
o wneud pethau.  Ailbwysleisiodd fod rhai negeseuon anodd iawn 
yn codi i'r Bwrdd Iechyd mewn amgylchedd heriol parhaus.  
Gwnaeth y Grŵp groesawu'r pwyslais ar y cynllun a gweithio mewn 
partneriaeth gyda phawb. 

Blaenoriaethau'r Trydydd Sector / Alinio â Chynlluniau PBC 
 
Gwnaeth Sally Baxter, Cyfarwyddwr Cynorthwyol Strategaeth roi 
cyflwyniad ar le rydym ni arni gyda'r strategaeth trydydd sector a 
sut mae hon yn cysylltu â chynlluniau presennol y Bwrdd Iechyd.  
Mae angen edrych ar sut gallwn weithio gyda'r trydydd sector wrth 
i ni symud allan o'r pandemig. Mae partneriaid wedi parhau i 
weithio gyda'i gilydd er bod rhai cyfarfodydd wedi dod i ben dros 
dro ond maent yn dechrau ailgychwyn eto.  Mae rhwydweithiau 
newydd o wirfoddolwyr wedi dod at ei gilydd i roi cymorth o ran y 
pandemig. Nid oes unrhyw broblemau penodol yn ymwneud â 
chymorth i wirfoddolwyr. Nodwyd bod ffyrdd gwahanol o weithio ac 
mae gwir angen am rwydweithiau cymunedol. Mae'r Bwrdd Iechyd 
yn gweithio gyda phartneriaid i ddatblygu ein cynllun a'r camau 
nesaf.  Sut allwn gydweithio i gyflwyno ein cynlluniau?  Sut allwn 
fanteisio ar y cyfle hwn i fabwysiadu ffyrdd newydd o weithio? 
 
Dywedodd Ann Woods, eu bod wedi bod yn rheoli gwirfoddolwyr 
ac yn rhoi cymorth i unigolion yn y ffordd orau bosibl.  Bu galw am 
gyllid ar gyfer sgiliau cwnsela dros y ffôn ac roedd hyn yn dangos 
sut mae gwasanaethau'n cael eu haddasu. Bu cynnydd o ran 
gwirfoddolwyr ar y stryd ar y cyfyngau cymdeithasol a oedd yn 
casglu meddyginiaethau ar gyfer cleifion sy'n cysgodi ac ati.  
Cydnabuwyd bod rhwystrau yno a bod dysgu i adeiladu arno.  
Roedd yn awyddus i ddiolch i bob un o'r partneriaid o amgylch y 
bwrdd.   
 
Ailbwysleisiodd Jackie Allen fod yr holl wirfoddolwyr i'w canmol.  
Fodd bynnag, tynnodd sylw at fater diogelu a'i fod yn broblem i'r 
gwirfoddolwyr a nifer y grwpiau nad oes ganddynt gefnogaeth y 
sector gwirfoddol.  Nododd Sally Baxter ei bod yn bwysig sicrhau 
bod diogelu yn ei le.  I'r rheiny nad oes ganddynt fynediad at TG a 
sut rydym yn cyrraedd y Grwpiau hynny, rydym wrthi'n ystyried 
ystod o fformatau er mwyn gwneud hyn.  
 
Dywedodd Llinos Roberts eu bod wedi bod yn darparu pethau'n 
cynnwys PPE, a gwasanaethau profedigaeth ac y byddent yn gallu 

darparu rhagor o wybodaeth neu wybodaeth am ymgysylltu, yn ôl 
yr angen. 
 
Roedd Mary Wimbury yn awyddus i dynnu sylw at faterion yn y 
sector annibynnol.  Nododd Sally Baxter fod llawer o waith wedi'i 
wneud, cydnabyddir bod risgiau a bydd gwaith yn parhau dros y 
misoedd sydd i ddod. 
 
Gofynnodd Sandy Highfield beth yw'r cynllun ar gyfer y dyfodol er 
mwyn sicrhau bod modd cyfathrebu'n briodol â theuluoedd cleifion 
yn yr ysbyty. Cadarnhawyd bod nifer o fentrau i'w hystyried, e.e. 
mae PALS wedi datblygu rhai gwasanaethau y gallwn sicrhau ein 
bod yn creu cysylltiadau â nhw ar gyfer cynlluniau yn y dyfodol. 
 
Tynnodd yr Athro Robert Moore sylw y dylid cydnabod gwerth y 
sector gwirfoddol, ond ei fod yn ddibynnol iawn ar gyllid 
Ewropeaidd.  Mynegodd bryder ynghylch yr anawsterau posibl 
sydd eto i ddod o ran mynediad at hyn. Ailbwysleisiodd Sally yr 
angen i sicrhau yr eir i'r afael â hyn wrth i gynlluniau gael eu 
datblygu. 
 
Gwnaeth Ffrancon grynhoi bod y Grŵp yn cadarnhau pwysigrwydd 
y gwaith a wneir yn y sector hwn a'r cysylltiadau agos â 
gweithgareddau'r Bwrdd Iechyd. Cydnabu'r cymhlethdod sy'n 
gysylltiedig â chydlynu'r gweithgarwch. Mae'r Grŵp yn 
atgyfnerthu'r gwaith hwn yn gryf mewn sector creadigol ac 
ymatebol, sy'n gofyn am adnoddau er mwyn cael y gwerth uchaf y 
gallai'r Bwrdd Iechyd ei ystyried yn ei gynlluniau ar gyfer y dyfodol.  
Roedd hefyd yn bwysig tynnu sylw at gyllid yn y dyfodol o ran llawer 
o sefydliadau a fydd o dan fygythiad.  Mae angen sicrhau bod y 
sector cyfan yn diwallu pob un o'r anghenion diogelu. 
 

S20/20 
 
S20/20.1 

Nodiadau drafft o'r cyfarfod blaenorol a gynhaliwyd ar 3 
Mawrth 
 
Derbyniwyd nodiadau’r cyfarfod blaenorol fel cofnod cywir. 
 

 
 
 
 
 

S20/21 
 
S20/21.1 

Adroddiad Cynghorol y Cadeirydd i'r Bwrdd 
 
Cafodd yr adroddiad ei gylchredeg ymysg y Bwrdd ac ni chododd 
unrhyw sylwadau. Un o'r eitemau yn yr adroddiad oedd bod Simon 
Dean wedi'i gadarnhau fel Prif Swyddog Gweithredu Dros Dro.  
Tynnodd Mark Wilkinson sylw at y ffaith fod recriwtio ar gyfer Prif 
Swyddog Gweithredu parhaol bellach ar y gweill. 
 

 

S20/22 
 
S20/22.1 
 
S20/22.2 
 

Cofnod Cryno o Weithredoedd 
 
Gwnaeth Ffrancon gyflwyno'r cofnod o weithredoedd gan gau'r 
holl gamau gweithredu. 
 
Gofynnodd Mike Parry am ddiweddariad ar Offthalmoleg ac 
Wroleg, yr oedd y ddau yn gyflwyniadau yng nghyfarfod mis 
Mawrth.  Cadarnhaodd Mark Wilkinson fod y ddau beth yn dal i fod 
ar y gweill. Gwnaeth yr holl waith ar yr Achosion Busnes ddod i ben 

mewn ymateb i bandemig COVID-19 ac nid oes unrhyw 
ddiweddariad pellach ar hyn o bryd. 
 

S20/23 
 
S20/23.1 
 
 
 
 
 
 
 

 
 
 

S20/23.2 

Eitemau i'w hystyried ar gyfer y cyfarfod nesaf a 
Blaengynllun 
 
Cytunwyd ar yr eitemau canlynol i'w hystyried yn y cyfarfod nesaf 
ac roedd y Grŵp yn fodlon y dylai'r Cadeirydd bennu'r agenda, 
gan ymgynghori â Mark Wilkinson, ar gyfer y cyfarfod nesaf: 
 

 Strategaeth Gwasanaethau Clinigol sydd wedi'i Galluogi'n 
Ddigidol 

 Ymateb Covid wedi'i gysylltu â Chwarter 3 a chynllunio ar 
gyfer y gaeaf 

 Gwaith ar Fesurau Arbennig 

 Rheoli Meddyginiaethau 

 Achosion Busnes 

 Adroddiadau Blynyddol er gwybodaeth 
 
Gofynnodd y Cyng. Parry p'un a ddylai'r Grŵp ystyried 
canfyddiadau'r adroddiad fasgwlaidd. Ailbwysleisiodd Mark 
Wilkinson fod cyfarfod arbennig o'r Bwrdd Iechyd yn ymwneud yn 
unswydd â hyn a bod recordiad ar gael ar YouTube (anfonodd 
Katie Sargent ddolen ymlaen i'r Grŵp). Dywedodd Mark eu bod yn 
awyddus i'r Grŵp hwn edrych ar eitemau a fyddai'n hysbysu'r 
Bwrdd yn y dyfodol. Croesawodd unrhyw sylwadau y byddai 
aelodau'n awyddus, efallai, i dynnu sylw atynt ar ôl gwylio'r 
recordiad ar YouTube. 
 

 

S20/24 
 
S20/24.1 

Gwerthusiad o'r Cyfarfod 
 
Roedd y cyfarfod yn gweithio'n dda i'r rhan fwyaf.  Cafodd un neu 
ddau o awgrymiadau eu gwneud yn ymwneud â dulliau eraill o 
gynnal cyfarfod rhithwir yn y dyfodol. Byddai'r rhain yn cael eu 
hystyried gan gydnabod nad yw pawb yn gallu gweithio ar bob un 
o'r llwyfannau sydd ar gael. 
 

 

S20/25 
 
S20/25.1 

Dyddiad y Cyfarfod Nesaf:  
 

Caiff y cyfarfod nesaf ei gynnal ddydd Llun 28 Medi yn Ysbyty 
Bryn y Neuadd, Llanfairfechan. 
 

 

 
Cofrestr Bresenoldeb: 

Enw Teitl / Sefydliad 3/3/20 22/6/20 28/9/20 14/12/20 

Mr Ffrancon 
Williams 

Cymdeithasau Tai (Cadeirydd) √ √   

Mr Gwilym Ellis 
Evans 

Mantell Gwynedd (Is-Gadeirydd) √ √   

Mr Mark 
Wilkinson 

Cyfarwyddwr Cynllunio a 
Pherfformiad, BIPBC - 
Gweithredwr Arweiniol 

√ √   

Y Cynghorydd 
Louise Emery 

Cyngor Sir Conwy X X   

Mrs Fiona 
Evans 

Cyngor Gwasanaethau 
Gwirfoddol Conwy 

√ √   

Y Cynghorydd 
Llinos Medi 
Huws 

Cyngor Ynys Môn X X   

Y Cynghorydd 
Christine Jones 

Cyngor Sir y Fflint X X   

Y Cynghorydd 
Joan Lowe 

Cyngor Sir Wrecsam 
 

√ √   

Y Cynghorydd 
Christine 
Marston 

Cyngor Sir Ddinbych √ √   

Y Cynghorydd 
Dafydd Meurig 

Cyngor Gwynedd X X   

Yr Athro 
Roberts Moore 

Rhwydwaith Cydraddoldeb 
Rhanbarthol Gogledd Cymru 

X √   

Y Cynghorydd 
Mike Parry 

Un Llais Cymru 
 

√ √   

Mrs Sian Purcell Cyngor Gwasanaethau 
Gwirfoddol Medrwn Môn 

X √   

Mrs Ann Woods Cyngor Gwasanaethau 
Gwirfoddol Sir y Fflint 

√ √    

Ms Claire 
Sullivan 

NEWCIS X X   

Mrs G Winter Ymddiriedolaeth y Gofalwyr 
 

X X   

Mrs Sally Baxter Cyfarwyddwr Cynorthwyol 
Strategaeth Iechyd, BIPBC 

X √   

Mrs Debbie 
Thompson 

Cyngor Gwasanaethau 
Gwirfoddol Sir Ddinbych 

√ √ Sandy 

Highfield 
  

Ms Llinos M 
Roberts 

Gwasanaeth Allgymorth Gofalwyr, 
Ardal Gorllewin BIPBC 

X √   

Mrs Mary 
Wimbury 

Fforwm Gofal Cymru √ √   

Mr Peter Rendle Cadeirydd NWCHC Garth 
 

√   

Mrs Katie 
Sargent 

Cyfarwyddwr Cynorthwyol - 
Cyfathrebu BIPBC  

X √   

Mr Trystan 
Pritchard 

Cynrychiolydd Hosbisau Gogledd 
Cymru 

√ √   

Mrs Jackie Allen Trydydd Sector Wrecsam x 
 

√   

 


